
LAMENTATION al III millennio  
(Urka che tromba!) 
(di G. Secco – G. Secco e M. Viel) 
 
Rento sto mondo de cànoni 
de costi fisi e de còmodi 
i cambiamenti i é cìclici 
ma i risultati i é in deficit; 
 
nesuni par responsabili 
prima de tut i politici 
che a far barufe i é comici  
e a darse insulti reciproci; 
 
a far i so porci còmodi 
a méter tase e po cànoni 
lasando pile de dèbiti 
spece su i veci e su i ùmili; 
 
chi che aministra sti tràfici 
a manca o dreta i é ùnici 
come ladroni i é mitici 
e i se profita de i còdici; 
 
Le banche che ne fa i prestiti 
le tute fora de i limiti 
le te ipoteca anca i debiti 
e le te paga a posticipi 
 
lasarghe in man i to crediti 
l é n esercizio da sadici    
cusì par norma de pràivaci   
i te la poia da anonimi 
 
Su le scoaze patetici 
noi se deventa nevrotici 
m[a] ai produtori de involucri 
nesun ghe limita i trafici. 
 
Le fogne, i scarichi pubblici, 
i à costi fissi ch è fallici 
cusì i te incula anca i stitici 
che su l cagar i è conomici. 
Indormenzadi fa bràdipi 
se fón spiar da i telefoni 
da telecamere e cìmici,  
navigatori eletronici; 
 
co i farà i cesi automatici 
coi springacul economici 
i meterà cip eletrici 
a controlarne anca i tòtani 
 
E sapientoni frenetici       
da la TiVu parla isterici 
trovando in creme da lucidi 
significati semantici 
 
e chi che li varda i é increduli 
i palpa l cul e i é gracili 
che da l digiuno famelici 
ormai i è medi distrofici 
 



co la ben§ina a sti vertici 
l é meio andar sot i portici 
e caminar tuti ginnici 
co risultati benefici 
 
e co le bici pacifici 
manco ciapadi dai trafici 
farse kilom e kilometri 
co risultati carartici 
 
cioti pa l culo dai vertici 
son deventadi pragmatici 
anca se i sfoghi i è inutili 
mandon messaggi fonetici 
 
(si pernacchia ad libitum) 

